А  Ж  Р  И  М

(ярашганлик муносабати билан жиноят ишини тугатиш тўғрисида)

2019 йил октябрь ойининг 7 куни жиноят ишлари бўйича Самарқанд туман судининг очиқ суд мажлиси ўз биносида, раислик қилувчи Д.И.Нуралиев, судья ёрдамчиси О.Холмуминовнинг котиблигида, тарафлардан давлат айбловчиси Самарқанд туман прокурорини ёрдамчиси О.Рахмонов, жабрланувчи Р.Юлдошев, гумон қилинувчи С.Туймаев ва унинг ҳимоячиси Самарқанд шаҳар “Шафқат” адвокатлик фирмаси адвокати М.Ахмановаларнинг иштирокида,

Туймаев Суннат Хусниддинович (Tuymayev Sunnat Xusniddinovich), 1994 йил 23 апрель куни Пастдарғом туманида туғилган, Ўзбекистон фуқароси, миллати ўзбек, маълумоти ўрта, ЯТМФБШ, бўйдоқ, муқаддам судланмаган, Пастдарғом тумани, “Гумбаз” маҳалласида яшайди.
Ўзбекистон Республикаси ЖКнинг 266-моддаси 1-қисми билан юритилган 1-1402-1902/137-сонли жиноят ишини кўриб чиқиб, қуйидагиларни 

А Н И Қ Л А Д И :

Суриштирув органини тўплаган ҳужжатларига кўра, Дастлабки тергов ҳужжатларига кўра, 2019 йил 16 август куни соат 20:00 ларда Самарқанд тумани “Ўзбеккенти” маҳалласи ҳудудидан ўтувчи ички автомобиль йўлида ҳайдовчи Туймаев Суннат бошқарувида бўлган ВА321063 русумли 30 J 629 ВА давлат белгили автомашинасини автомобиль йўлининг “Ўзбеккенти-Қорасув” йўналиши бўйлаб бошқариб бориб, йўлни кесиб ўтаётган пиёда Юлдошев Руфатни уриб юбориб ЙТХни содир этган, натижада пиёда Р.Юлдошев тан жароҳати олиб, даволаниш учун РШТЁИМСФ шифохонасига ёткизилган.
РСТЭИАМ Самарқанд филиалининг 2019 йил 23 август кунидаги №2762-сонли хулосасига кўра фуқаро Юлдошев Руфатнинг танасида, яъни бошининг ўнг чекка энса соҳасида урилиб йиртилган яралар, бош миянинг енгил даражали лат олиши, кўкрак қафаси ва бел соҳасида шилинмалар каби тан жароҳатлари мавжуд бўлиб, ушбу жароҳатлар қаттиқ тўқмоқ жисмлар таъсирида, яъни ҳаракатда бўлган автомашинанинг ташқи бўртиб чиққан қисмларининг танага урилиши натижасида юзага келган бўлиши мумкинлиги, ушбу жароҳатлар ўзининг одатдаги кечувида унинг соғлиғини йигирма бир кундан кўп аммо бир юз йигирма кундан кам бўлган муддатга бузилишига сабаб бўлишлиги, шунинг учун “Ўртача оғирликдаги шикаст” гуруҳига киришлиги, етказилиш вақти эса 2019 йил 16 август кунига тўғри келиши мумкинлиги кўрсатилган.

Дастлабки терговда гумон қилинувчи С.Туймаев ва жабрланувчи  Р.Юлдошев ариза билан мурожаат қилишиб, жиноят ишини ярашганликлари муносабати билан тугатишни сўрашган.

Самарқанд туман МИБ суриштирувчисининг 2019 йил 16 сентябрдаги қарорига кўра, гумон қилинувчи С.Туймаевга нисбатан Ўзбекистон Республикаси ЖКнинг 266-моддаси 1-қисми билан юритилган жиноят иши, ярашганлик муносабати билан тугатиш масаласини ҳал қилиш учун судга юборилган.

Гумон қилинувчи С.Туймаев суд мажлисида, ярашув тўғрисидаги аризасини қувватлаб, айбига ўз ихтиёри билан тўлиқ иқрор эканлиги, қилмишидан пушаймонлиги, содир этган қилмишининг оқибатларини англаганлиги, жабрланувчига етказилган зарарларни тўлиқ қоплаганлиги, ҳозирда жабрланувчи билан бирон-бир тазйиқсиз ярашиб олганлиги ҳақида кўрсатув бериб, жиноят ишини тугатишни сўради.

Жабрланувчи  Р.Юлдошев суд мажлисида, ярашув тўғрисидаги аризасини қувватлаб, С.Туймаевга нисбатан ҳеч қандай даъвоси йўқлиги, етказилган зарар тўлиқ қопланганлиги, аризани ўз хоҳиши билан ёзганлиги, унга бирон-бир тазйиқ бўлмаганлиги, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги ҳақида кўрсатув бериб, жиноят ишини тугатишни сўради.     

Ўзбекистон Республикаси ЖКнинг 66-1-моддасига мувофиқ, 266-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи  билан ярашса ва етказилган зарарни бартараф этса, ярашилганлик муносабати билан жиноий жавобгарликдан озод этилиши мумкин.

Суд, ярашув тўғрисидаги аризаларини жиноят иши ҳужжатлари билан ўрганиб, давлат айбловчиси О.Рахмонов ва ҳимоячи М.Ахмановаларнинг жиноят ишини ярашганлик муносабати билан тугатиш ҳақидаги фикрларини эшитиб,  гумон қилинувчи С.Туймаевнинг айбига ихтиёрий иқрорлиги ва етказилган зарарнинг тўлиқ қопланганлиги, жабрланувчига ва гумон қилинувчига бирон-бир тазйиқ бўлмаганлиги, ярашув гумон қилинувчи, жабрланувчининг хоҳишлари билан бўлаётганлиги ҳамда Ўзбекистон Республикаси ЖКнинг 266-моддаси 1-қисмида назарда тутилган жиноят ЖКнинг 66-1-моддасига мувофиқ, ярашувга тушишини инобатга олиб, С.Туймаевга нисбатан юритилган жиноят ишини ярашганлик муносабати билан тугатишни лозим деб топади.

Шу билан бирга, суд жабрланувчи Р.Юлдошевга Ўзбекистон Республикаси ЖПКнинг 583-моддаси 5-қисмига асосан ушбу ярашув суд томонидан тасдиқлангандан сўнг у мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунтиришни;

Етказилган зарар тўлиқ қопланганлигини инобатга олишни лозим топади.

Ўзбекистон Республикаси ЖПКнинг 84-моддаси 4-қисми, 585-586-моддаларига амал қилиб, суд

А Ж Р И М   Қ И Л Д И:

Ўзбекистон Республикаси ЖКнинг 266-моддаси 1-қисми билан гумон қилинувчи Туймаев Суннат Хусниддинович (Tuymayev Sunnat Xusniddinovich)га нисбатан юритилган жиноят иши ярашганлиги муносабати билан тугатилсин.

Жабрланувчи  Р.Юлдошевга мазкур иш бўйича иш юритишни қайта тиклаш юзасидан илтимоснома бериш ҳуқуқини йўқолганлиги тушунтирилсин.

Етказилган зарар тўлиқ қопланганлиги инобатга олинсин.

Ажрим устидан 10 (ўн) сутка ичида жиноят ишлари бўйича Самарқанд вилоят судига шу суд орқали апелляция тартибида хусусий шикоят берилиши ёки протест билдириши мумкин. 


Раислик қилувчи:


/имзо/

Д.И.Нуралиев


“аслига тўғри”
